
ЕРТЕҢГІЛІК: «ЖАСЫЛ  ШЫРША ЖАНЫНДА»

Жаңа жылға арналған мерекелік ертеңгілік өткізілетін,әсем безендірілген залға балалар қол ұстасып кіреді.
Жүргізуші: Салеметсіздерме   құрметті  ата -аналар, балалар, әріптестер! Жаңа жылдарыңыз құтты болсын! «Жасыл шырша жанында»  атты ертеңгілікке қош келдіңіздер!
Тәрбиеші: Әкелсін жыл ырыс құт,
                  Әлемде болсын тыныштық
                   Ән салайық жаңаша
                  Жаңа жылым тамаша!
ӘН: «Жаңа жыл мереке» 
Тәрбиеші: Балалар қараңдаршы ортада тұрған шыршамыз қандай тамаша. Бүгін біз тақпақ, ән айтып,би билеп көңіл көтереміз. Аяз ата мен Ақша қарды тосамыз.
 Тақпақтар мен өлең жаттадыңдар ма?
Алихан Ж.
Жасыл желек жамылған
Асыл моншақ тағылған
Міне сұлу шыршамыз
Көптен күткен сағынған.
Ангелина 
Келді міне Жаңа жылдарыңыз
Қарсы алайық бәріміз
Күліп ойнап,би билеп
Ән салайық бәріміз.
Ерболат 
Аппақ тонға оранып
Базарлықты мол алып
Келді алыс сапардан
Аяз ата оралып.
Айдар
Қараңдаршы мынау шыршаға
 Неткен әсем көрікті
 Жаңа жылдық думанға
Аяз ата келіпті.
Тәрбиеші:Балалар біздің шыршаға не жетіспей тұр, шамдары жағылмаған көңілсіз тұр.Аяз ата мен Ақша қар да жоқ. Ал енді Аяз ата мен Ақша қарды шақырайық.Қане бәріміз бар дауыспен айтайық:
«Аяз ата ,Ақша қар».
Аяз ата :
Аяулы ата аналарға
Ардақты ұл қыздарға
Бүлдіршін балаларға бір сәлем!
Қандай жарқын жүздерін 
Қандай әсем  жырларың
Асулармен алысқан 
Асау желмен жарысқан 
Аталарың сендерге 
Шаршап келді алыстан.
Ақша қар:
Бәріңе бердік бір салем!
Шырша шамын жағайық
Жаңа жыл тойын  бастайық.
Бәріміз бірге:
Бар баланы таңырқат,
Шамдарыңды жарқырат!
Тәрбиеші:Аяз ата  балалар сізге өз тақпақтарын айтып береді.
Меруерт
Әкелсін жыл ырыс құт
Әлемде болсын тыныштық
 Ән салайық жаңаша
Жаңа жылың тамаша.
Е.Айлана
Жаңа жыл, жаңа жыл
Жаңа жылда жаңа жыр
Жасыл шырша жанында
Шырқап барлық бала жүр.
Ералы
Міне тағы келіп тұр
 Жаңа бір жыл, балалар
Жадыратып жер үстін
Төрімізге ол шыққан.
Тәрбиеші:Аяз ата ,Ақша қар енді біздің балалардың орындауында әсем ән тыңдайық.
ӘН:  «Кішкентай шырша»
Тәрбиеші:Ендігі кезекті ойынға берейік.
ОЙЫН: «Қар жинау» Шарты: Қарды жерден күрекпен тез арада жинап алу керек.
Ақша қар :Жұмбақ жасыру:
Таусылмайтын  ақ мақта
Қысы жазы тау жақта.    (қар)
Жасыл ине киімім
Жайлаймын тау биігін
Жаңа жылды тойласаң
Төріңдемін үйіңнің.    (шырша)
Тәрбиеші:Ал ендігі тақпақтарды тыңдайық.
Жания
Безендіріп шыршаны
Жыл қуантты баршаны
Той маскарад басталды
Аяз оны басқарды.
Қайрат Әлім
Аяз ата жылына
 Бірақ рет келіп кетеді
Қызы мен ұлына 
Сыйлық алып келеді.
Кисман Алим
Тамаша,тамаша
Шыршамыз тұр жараса
Басында әсем жұлдызы
 Көз тоймайды қараса.
Зере
Келіңдер,келіңдер
Тақпақ айтып берейін
Жомарт аяз атадан
Сыйлық алып көріңдер.
Бексұлтан
Тамаша сый алып
Келді аяз атамыз
Шаттанып,қуанып
 Шырқап ән айтамыз.
Арай
Жылдың әнін бастайын
Аяз ата кеп қалды
Майысады жас қайың
Көтере алмай көп қарды.
Қожақан Арнур
Жүзімізге күлкі ойнап
Қанаттанды жанымыз
Жаңа жылды біз тойлап
Шаттанамыз бәріміз
Тәрбиеші: Ақша қар біздің көрікті    қыздарымыз сізге би билеп береді.
БИ:  «ҚАРЛАР»
Вика
Аспан жерге төгеді
Ақ күмісін уыстап
Жаңа жыл да келеді
Бізге қарай жылыстап
Ясмин
Әдемілеп біз ілген
Ойыншықтар тізілген 
Қандай әсем шыршамыз
Ән шырқайық баршамыз
Қуандыкова  Айлана 
Тамаша тамаша
Шыршамыз тұр жараса
Басында әсем жұлдызы
Көз тоймайды қараса
ТӘРБИЕШІ:Балалар біз биыл әтеш  жылымен қоштасып ит жылын қарсы алғалы тұрмыз итті  ортаға шақырайық.Ит адамның досы,жеті қазынаның бірі .Сендер биыл балабақшаға келдіңдер,бір жасқа өстіңдер,бұл да үлкен жетістік.
 ИТТІҢ СӨЗДЕРІ: Салеметсіздерме балақайлар, құрметті қонақтар!
2018 жыл менің жылым.Сіздерге зор денсаулық, мол бақыт тілеймін.Мен арқашанда дос ретінде сіздердің жандарыңыздан табыламын.
Тәрбиеші: Ал енді біздің ұлдар сіздерге би билеп береді.Олар Аяз атаға ұқсағылары келеді.Бүгін бәрі аққала боп киінді.
БИ: «Аққалла» (ұлдар)
Тәрбиеші:Тақпақтарды жалғастырайық.
Қ.Али 
Сақалы аппақ күмістей
Тістері аппақ күріштей
Қызыл ала шапаны
Сағындым аяз атаны.
Кәусәр
Жасыл шырша орманнан
Бізге арнайы келіпті
Ойыншығын балалар 
Шыршаға әсем іліпті.
Абирова Аружан
Ақ қырауға малынған
Сақалы да мұрты да
Аяз ата сағынған
Сәлем берді жұртына
Зелемхан
Аппақ тонға оранып 
Базарлықты мол алып
Келді алыс сапардан
Аяз ата оралып.
Іңкәр
Көрдің бе аяз атаны
Аппақ екен сақалы
Аппақ екен мұрты да
Аппақ екен шапаны.
Тәрбиеші: Келесі кезек әнге беріледі.
ӘН: « Шырша»
Ақша қар :Балалар біз орманнан сендерге сыйлықтар әкелдік.Шанамен қапта сыйлықтарды сүйреп әкеледі.
Аяз ата: Ал балалар біз сендерге алыстан сыйлықтар алып келдік, сендерге зор денсаулық тілеймін.Ата- аналарың мен апайларыңды тыңдап,қуанта беріңдер.Бізді басқа балабақшаның балалары  күтіп қалды оларды да құттықтауымыз керек .Келесі жылы кездескенше.Қош сау болыңдар.
Тәрбиеші:Ата -аналар Жаңа жыл құтты болсын.Осымен «Жасыл шырша жанында» атты мерекелік ертеңгілігіміз аяқталды. Келесі жылға дейін сау болыңыздар.

